
DATGANIAD NEWYDDION – NEWS RELEASE

9 Hydref 2009
Awdur o Gymru ar fwrdd y Word Express
Fe fydd yr awdur Owen Martell yn cychwyn ar daith drên unigryw ym mis Hydref 2009. 

Bydd y nofelydd 32 oed ymhlith 20 o lenorion Ewropeaidd a fydd yn teithio ar reilffyrdd o wledydd y Balcannau i Istanbwl yn Nhwrci fel rhan o brosiect llenyddol newydd y Word Express.

Bydd y daith yn cymryd hyd at ddeg diwrnod, gyda’r awduron yn aros mewn nifer o ddinasoedd ar hyd y ffordd i gwrdd ag awduron a beirdd lleol. Byddan nhw hefyd yn cymryd rhan mewn darlleniadau, trafodaethau a gweithdai cyfieithu. 
Ar ôl cyrraedd prifddinas Twrci, bydd yr awduron yn mynd i Ffair Lyfrau Rhyngwladol Istanbwl Ddydd Gwener 30 Hydref 2009 i gyflwyno detholiad o’r gwaith maen nhw wedi’i gyfansoddi. 


“Mae'r prosiect hwn yn gyfuniad o lawer o bethau gwych: trenau, trenau nos, cymryd mwy na diwrnod i gyrraedd rhywle a gwledydd dw i'n gwybod digon amdanyn nhw i wybod yr hoffwn i wybod mwy,” meddai Owen Martell sy’n cychwyn o orsaf reilffordd Sarajevo Ddydd Mawrth 20 Hydref 2009. 

“Dw i erioed wedi bod yn rhan o grŵp o awduron fel y cyfryw ac mae meddwl am ysgrifennu “ar y cyd” yn codi ofn arna' i. Wedi dweud hynny, mae'r ffaith y byddwn ni'n dipyn go lew o awduron ar un trên yn un diddorol ar y naw – yn cael profiadau tebyg, yn allanol o leia', ond yn llwytho glo ein gwledydd a'n profiadau ein hunain i'r peiriant. 

“Bydd hi'n ddiddorol darllen cynnyrch y trip pan ddaw – a dw i'n edrych ymlaen at ddod i nabod yr awduron; adnabod eu personau yn y lle cyntaf ac yna'u hadnabod nhw eto, yn eu gwisgoedd amryliw, yn eu gweithiau,” meddai Martell, a gafodd ei enwebu ar gyfer y daith gan Gyfnewidfa Lên Cymru. 
Rhwydwaith Llenyddiaeth Ar Draws Ffiniau (LAF) sy’n trefnu’r prosiect a hynny ar y cyd â Delta Publishing yn Istanbul, Llyfrau Profil yn Zagreb, Helicon yn Tel Aviv, y Ganolfan Lyfrau Genedlaethol yn Bucharest a phartneriaid eraill yn y deuddeg gwlad sy’n rhan o’r fenter. 
“Mewn rhanbarth sydd wedi gweld neu sydd ynghanol anghydfod, nod Word Express yn pontio ffiniau diwylliannol a ieithyddol er mwyn amlygu lleisiau llenyddol newydd y rhan yma o Ewrop,” meddai Alexandra Büchler, Cyfarwyddwr LAF sy’n rhannu cartref gyda’r Gyfenwidfa Lên yn Sefydliad Mercator ym Mhrifysgol Aberystwyth. 

“Ein gobaith yw creu cyfleoedd newydd ar gyfer trafod a chyfnewid trwy sefydlu rhwydwaith o awduron ifanc, cyfieithwyr, cyflchgronnau llenyddol a chanolfannau mewn deudded o wledydd yn Ne-Ddwyrain Ewrop a chysylltu’r rheiny gyda’r Deyrnas Unedig. Yn y pendraw, bydd hyd at hanner cant o awduron a chyfieithwyr ifanc yn rhan o’r prosiect, yn trin a trafod etifeddiaeth diwylliannol, cymdeithasol a gwleidyddol y rhanbarth ac yn cwrdd â llenorion o wledydd cyfagos.” 
Ymhlith y gwledydd sy’n rhan o’r prosiect mae Armenia, Bosnia a Herzegovina, Bwlgaria, Croatia, Gwlad Groed, Israel, Macedonia, Montenegro, Rwmania, Serbia, Slofenia, Twrcum a’r Deyrnas Unedig. 
Bydd gwaith yr awduron yn cael ei gyfieithu i holl ieithoedd y rhanbarth a’i gyhoeddi mewn cylchgronnau llenyddol y gwledydd gwahanol. 
Caiff Word Express ei gyllido ar y cyd gan y Cyngor Prydeinig a Llenyddiaeth Ar Draws Ffiniau (gyda chymorthdal Rhaglen Ddiwylliannol yr Undeb Ewropeaidd), a cheir cefnogaeeth hefyd gan Adran Ddiwyllant a Twristiaeth Gweriniaeth Twrci, Adran Ddiwylliant Gweriniaeth Croatia, Adran Ddiwylliant Gweriniaeth Macedonia, Cyngor Celfyddydau yr Alban a Chelfyddydau Rhyngwladol Cymru. 

Nodiadau Cefndir
1. Llenyddiaeth Ar Draws Ffiniau - www.lit-across-frontiers.org
Mae Llenyddiaeth Ar Draws Ffiniau yn gyfrifol am raglen o weithgareddau gyda’r nod o hyrwyddo cyfnewid diwylliannol Ewropeaidd ym maes llenyddiaeth a chyfieithu trwy gydweithio rhyngwladol sy’n cwmpasu ymchwil a dadansoddi polisi, cyhoeddi, datblgyu sgiliau a hyfforddi cyfieithwyr, mynychu ffeiriau llyfrau rhyngwladol, gwyliau llenyddol a digwyddiadau eraill, yn ogystal â chynadleddau, seminarau a gweithdai. Mae gan y rhwydwaith 27 o bartneriaid mewn 21 o wledydd a rhanbarthau ar draws Ewrop a thu hwnt.

2. Cyngor Prydeinig – www.britishcouncil.org/macedonia-arts-creative-collaboration.htm
Y Cyngor Prydeinig yw mudiad rhyngwladol y DU  ar gyfer cyfleodd addysgiadol a chysylltiadau diwylliannol. Mae’r mudiad yn gweithio mewn 110 o wledydd ar draws y byd er mwyn adeiladu cysylltiad ac ymddiriedaeth ar gyfer y DU trwy gyfnewid gwybodaeth a syniadau rhwng pobl. Mae ei brif feysydd yn cynnwys y celfyddydau, addysg, gwyddoniaeth, chwaraeon a llywodraethu  Mae’r Cyngor Prydeinig yn fudiad anwleidyddol sy’n gweithredu hyd braich oddi wrth y llywodraeth.  

3. Celfyddydau Rhyngwladol Cymru - www.wai.org.uk
Sefydlwyd Celfyddydau Rhyngwladol Cymru yn 1997 yn bartneriaeth rhwng Cyngor Celfyddydau Cymru a Chyngor Prydeinig. Ei nod yw hyrwyddo gwybodaeth am ddiwylliant cyfoes o Gymru ac i annog cyfnewid a chydweithio rhyngwladol. Mae CRC yn gweithio i hyrwyddo a datblygu arfer broffesiynol ar draws pob ffurf ar gelfyddyd, gan ddarparu gwybodaeth am y celfyddydau yng Nghymru i sefydliadau diwylliannol ac ymarferwyr tramor a chefnogi cyfleoedd rhyngwladol trwy ein rhaglenni a chynlluniau ariannu.

4. Cyfnewidfa Lên Cymru – www.cyfnewidfalen.org
Mae Cyfnewidfa Lên Cymru yn rhan o Sefydliad Mercator yn Adran Astudiaethau Theatr, Ffilm a Theledu Prifysgol Aberystwyth. Mae amcanion a gweithgareddau’r Gyfnewidfa yn cynnwys hyrwddo llenyddiaeth a llenorion Cymru dramor; cynnig grantiau cyfieithu i gyhoeddwyr; darparu gwybodaeth am awduron, cyfieithwyr a chyhoeddwyr; mynychu ffeiriau llyfrau rhyngwladol; cydweithio gyda gwyliau a digwyddiadau tramor, a bod yn rhan o brosiectau llenyddol rhyngwladol. 
